
REGLUGERÐ 
um aðgang að almennum fjarskiptanetum. 

1. gr. 

Ríkið hefur einkarétt á að starfrækja talsímaþjónustu á Íslandi og í íslenskri landhelgi 
og lofthelgi og að eiga og reka almenn fjarskiptanet. Póst- og símamálastofnun annast 
framkvæmd þessa réttar. 

2. gr 
Samkvæmt fjarskiptalögunum er samgönguráðherra heimilt að veita leyfi til að veita 

fjarskiptaþjónustu aðra en talsímaþjónustu á almennum fjarskiptanetum að uppfylltum 
ákveðnum skilyrðum, sbr. reglugerð nr. 382/1994 um skilyrði fyrir leyfum til að veita fjar- 
skiptaþjónustu. 

3. gr. 

Póst- og símamálastofnun skal tryggja notendum og þeim, sem leyfi ráðherra hafa 
fengið til að veita fjarskiptaþjónustu, aðgang að almennum fjarskiptanetum og þjónustu. 
Skilmálar fyrir aðgang skulu fullnægja eftirfarandi grundvallarreglum: 

— þeir skulu byggjast á hlutlægum viðmiðunum. 
— þeir verða að vera auðskyldir og birtir opinberlega. 
— þeir verða að tryggja jafnan aðgangsrétt án mismununar. 

Á. gr 

Skilmálar fyrir aðgangi að almennum fjarskiptanetum eða almennri fjarskiptaþjónustu 
mega ekki fela í sér takmarkanir, nema af ástæðum, sem byggja á grunnkröfum, þ.e. kröfum 
um: 

— rekstraröryggi neta. 

— tryggingu heildstæðis neta. 
— samhæfni mismunandi þjónustu í rökstuddum tilvikum. 
— verndun gagna. 
Hér merkir rekstraröryggi nets tryggingu þess að það sé ávallt tiltækt í neyðartilvikum, 

heildstæði nets að tryggð sé eðlileg starfsemi og samtenging almennra neta, samhæfni að 
fylgt sé tæknilýsingum. sem gerðar hafa verið til að auka framboð á þjónustu og 
valmöguleikum notenda og verndun gagna að tryggð sé leynd fjarskipta og verndun 

persónulegra upplýsinga. 

Að auki er heimilt að setja skilmála um að búnaður, sem tengja á við netin, uppfylli 
ákvæði reglugerðar um notendabúnað. 

S. gr. 

Nota skal viðurkennda evrópska staðla sem grundvöll fyrir tæknilegri samhæfingu við 
almenn fjarskiptanet eða þjónustu í þeim tilgangi að tryggja opinn aðgang. Með því að 
hlíta ákvæðum staðlanna telst sá, sem veitir þjónustu, hafa uppfyllt gunnkröfur sbr. 4. gr. 
Sömuleiðis telst Póst- og símamálastofnun hafa uppfyllt kröfur um greiðan og skilvirkan 
aðgang að netum hlíti hún ákvæðum staðlanna. Akvæði þessarar greinar skulu einnig eiga 
við um samhæfingu þjónustu innan EES. 

6. gr. 
Skilmála sbr. 3. og 4. gr. skal setja eigi síðar en 1. janúar 1995 í gjaldskrá og reglur 

Póst- og símamálastofnunar. Skilmálarnir skulu fjalla um eftirfarandi svið:

1. Talsímaþjónustu. 
2. Gagnaflutningsþjónustu. 
3. Leigðar línur. 
4. Fjarritaþjónustu. 
5. Farstöðvaþjónustu. 
Bæta skal við þennan lista eftir því sem opnuð er ný þjónusta eða net. 
Skilmálar þeir, sem hér um ræðir, skulu vera í samræmi við ákvæði um opinn aðgang 

að netum, sem gilda innan EES. 

1. gr. 

Reglugerð þessi, sem sett er samkvæmt lögum um fjarskipti nr. 73/1984 sbr. lögum 

nr. 32/1993 og með hliðsjón af tilskipun 90/387/EBE frá 28. júní 1990 staðfestist hér með 
til að öðlast þegar gildi og birtist til eftirbreytni öllum, sem hlut eiga að máli. 

Samgönguráðuneytið, 4. mars 1994. 

Halldór Blöndal. 
  

Ragnildur Hjaltadóttir. 

23. júní 1994 Nr. 384 
REGLUGERÐ 

um skipulag og starfsemi Náttúrustofu Austurlands í Neskaupstað. 

1. gr. 
Starfrækt skal Náttúrustofa Austurlands í Neskaupstað. Neskaupstaður og önnur sveit- 

arfélög í Austurlandskjördæmi sem gerast kunna aðilar eiga og reka stofuna með stuðningi 
ríkissjóðs. 

Ríkissjóður greiðir laun forstöðumanns í fullu starfi. Framlag ríkissjóðs til stofn- 
kostnaðar vegna húsnæðis eða leigukostnaðar eigi það við, innréttinga og bóka- og tækja- 
kaupa getur numið allt að helmingi kostnaðar og fer eftir því sem ákveðið er á fjárlögum 
hverju sinni, enda liggi fyrir trygging um jafnhátt framlag frá heimaaðilum. Ríkissjóður er 
eigandi þess framlags sem hann leggur til stofnkostnaðar. 

2. gr. 
Auk framlags skv. 1. gr. hefur stofan tekjur af útseldri vinnu og annarri gjaldhæfri 

þjónustu. Renna þær óskiptar til stofunnar og hafa ekki áhrif á framlög ríkissjóðs og heima- 
aðila skv. 1. gr. 

3. gr. 
Þær eignir sem til stofnkostnaðar teljast skulu aðeins nýttar í þágu stofunnar nema 

fyrir liggi samþykki ráðuneytisins um annað. 

4. gr. 
Hlutverk Náttúrustofu Austurlands í Neskaupstað er: 

a) að stunda vísindalegar rannsóknir á náttúru Austurlands, 
b) að safna gögnum og varðveita heimildir um náttúrufar og stuðla að almennum nátt- 

úrurannsóknum og skal einkum lögð áhersla á Austurland og sérstöðu náttúrufars á 
þeim slóðum,


